
Doako anezka bat jarriko da abian Ereagara, hondartzarako 
irisgarritasuna eta konexioa hobetzeko

Punta Begoñako areto nagusiko, sarrera monumentaleko eta 
“flyscharen haitzulo”-ko lanak astero zabalduko dira Instagram bidez

Udala anezka zerbitzu berezi baten 
lizitazioa amaitzen ari da. Zerbitzu 
horrek Algortako goiko aldea eta 
Areeta Ereaga/Arriluze inguruare-
kin lotuko ditu udako hilabeteetan. 
Ekimen hau helburu bikoitz batekin 
sortu da: Ereagako igogailua mo-
dernizatzen den bitartean mugikor-
tasun alternatiba bat eskaintzea eta, 
aldi berean, hondartza eremuareki-
ko lotura hobetzea, udalerriko bizi-
lagunek helarazitako eskaera.

Zerbitzua doakoa izango da eta 
gehienez hiru hilabeteko iraupe-
na izango du, eta ekainetik aurre-
ra martxan jartzea aurreikusten 
da. Astelehenetik igandera ibiliko 

da, jaiegunetan barne, 10:00etatik 
20:00etara, 20 minutuan behin, gutxi 
gorabehera, eta puntu estrategikoak 
lotuko ditu, hala nola Marqués de 
Arriluce/Punta Begoñako ingurua, 
edo Algortako gasolindegi zaharra 
eta Kasinoa. Gainera, ibilbidea Aree-
taraino iritsiko da, Ama Mesedeeta-
ko elizan geldialdia eginez.

Zerbitzua autobus irisgarri baten bi-
dez emango da, tamaina ertainekoa 
eta udalerriko kaleen ezaugarrietara 
egokitua, mugikortasun urriko per-
tsonentzako lekua izango duena. 

Amaia Aguirre alkateak adierazi 
duenez, “anezka honek hondartzara-

ko irisgarritasuna indartzeko beharrari 
erantzuten dio, baita gure bizilagunek 
ingurune horrekiko lotura hobetzeko 
egindako eskaerari ere. Ereagako igogai-
luak funtzionatzen jarraituko du udan, 
baina anezka zerbitzuak aukera eroso 
eta irisgarria eskainiko du, udazken-ne-
guari begira igogailuan aurreikusitako 
hobekuntzak egiten diren bitartean. Ho-
rrekin, gure udalerrian mugikortasun 
erosoagoa, irisgarriagoa eta jasanga-
rriagoa lortzeko bidean aurrera egiten 
jarraitzen dugu, bereziki udalerriaren 
funtsezko azpiegituretan eraginak ger-
tatzen diren uneetan”.

Zerbitzuaren lizitazio-aurrekontua 
65.146,70 eurokoa da (BEZa barne).

Punta Begoñako Galerietako areto 
nagusiaren egitura berreskuratzeko 
eta indartzeko lanak eta sarrera mo-
numentala zaharberritzeko lanak 
dagoeneko hasi dira, eta 11 hilabe-
teko epea izango dute egiteko. Obra 
abangoardian egongo da, prozesua 
lehenengo egunetik azken egunera 
arte erakusteak dakarren gardenta-
sunagatik, bai aurrez aurre, bai aste-
ro, Instagrameko @puntabegonaofi-
cial kontuaren bidez.

Lanen aurrekontua 1.168.411 euro-
koa da (eta horietatik 769.000 euro 
Etxebizitza eta Hiri Agendako Mi-
nisterioaren %2 Kulturala Progra-
matik jasotako diru-laguntzaren 
bidez lortu dira) eta irudikapen-
-aretoaren egitura finkatzea aurrei-
kusten dute — forjatua, estalkia eta 
sabai faltsua barne —, baita sartze-
ko eskailera, atari monumentala eta 
Flyscheko haitzuloa berreskuratzea 
ere, haren ondare-balioa eta funtzio-
naltasuna indartuz.

Esku-hartzea Garapen Jasangarriko 
Helburuak aplikatuz garatuko da, 

irisgarritasun unibertsala, pertsonen 
segurtasuna, espazioen osasunga-
rritasuna, baliabideak eraginkorta-
sunez berreskuratzea eta hiriak bizi-
garriagoak egiten lagunduko duten 
bizikidetzarako eta gozamen sozia-
lerako espazioak sortzea lehenetsiz.

Abangoardiako esperientzia
Obra gela irekia eta profesionalen 
topagune bihurtuko da, alde ba-
tetik, eta datorren astetik aurrera 
Instagrameko @puntabegonaoficial 
kontuan unean-unean zabalduko 
da, bestetik. Astero hainbat gertaera 

garrantzitsuk obraren garapen zeha-
tza erakutsiko dute erreportajeen, 
bideoen, elkarrizketen, zuzeneko 
istorioen, sliderren, bilakaera-klipen 
edo amaierako dokumentalaren bi-
dez, sortzen diren erronkak, arazoak 
eta konponbideak transmitituz.

Amaia Aguirre alkatea eta Punta 
Begoña Fundazioko buruak nabar-
mendu duenez, “tresna indartsua da, 
eta eraikin bat berreskuratzeko erabiliko 
dugu, prozesu abangoardistenen ara-
bera. Erronka nabarmena da, halaber, 
prozesuaren dibulgazioarekiko eta gar-

dentasunarekiko konpromisoan, obra 
begirada guztiei erakusten baitzaie bere 
iraupen osoan. Eta, jakina, prestakun-
tza mailan oso tresna baliotsua da, eta 
ondarearekin lotutako arlo askotako 
profesionalengana iristeko lanean ari 
gara”.

Zaharberritze irekia
Obra bisitetan ikusi ahal izango da. 
Bisitak ez dira eteten, eta, gainera, 
gela aktibo, bizi eta ireki bihurtuko 
dira, eta foro, elkargo profesional, 
teknikari, enpresa eta biltzarretara-
ko topagune profesional. Arkitekto, 
aparejadore, ingeniari eta nazioarte-
ko biltzarren elkargoek dagoeneko 
eskatu dute obrak bisitatzea. Inte-
resa areagotu egiten da, deitutako 
lehiaketa irabazi ondoren lanak 
garatuko dituzten profesionalen 
prestigioa kontuan hartuta. Bere 
ibilbidean, profesional horiek Va-
lentziako Ozeanografikoan (egiturei 
dagokienez), Granadako Katedra-
lean, Sevillako Katedralean, Pra-
doko Museo Nazionalean eta Gas-
teizko Katedral Zaharrean (ondare 
mailan) parte hartu dute.

kazio Sailak kaleratutako argitalpena 
da eta horretan udalari eta tokiko bi-
zitzari lotutako albisteak eta informa-
zioak agertzen dira astero.

Erredaktoreburua: Itziar Aguayo.

Erredakzioa: Nekane Ardanza. 
Monika Rodrigo, Iñigo Olondo.
Urgull kalea z.g., 4. Tel. 94 466 03 20. 

Banaketa: Joal Express, S.L.
Gordailu legala: BI-388-87

Tratu txarren biktimak artatzeko Eusko  
Jaularitzaren telefono zerbitzua:  900 840 111

Getxoberri

Udalak Segurtasun Eskema 
Nazionalaren — ENS — ara-
berako ziurtagiria lortu du, 
kategoria ertainean, Egoitza 
Elektronikoaren eta Udal 
Administrazio Elektroni-
koaren Bulegoaren euskarri 
diren sistemetarako. Ziur-
tagiri horrek egiaztatzen du 
Udalaren zerbitzu digital 

nagusiek beharrezko segur-
tasun-baldintzak betetzen 
dituztela, herritarrek udal 
administrazioarekin harre-
manak izan ditzaten ber-
me, babes eta konfiantza 
gehiagoz. Aitorpen horren 
ondorioz, Getxo da ziurta-
giri hori lortu duen Bizkaiko 
lehen udala, eta urrats berri 

Udaltzaingoak sarbidea lortu 
du SIRAJ 2 plataformara (Jus-
tizia Administrazioari lagun-
tzeko Administrazio Araubi-
dearen Sistema). Plataforma 
horrek hainbat erregistro ditu 
aurrekari penalen, epai ir-
moen eta indarrean dauden 
kautelazko neurrien kontsul-
ta arintzeko. Aurrerapen horri 
esker, Udaltzaingoak egiazta-
tu ahal izango du delitu ja-
kin batzuetan aldez aurreko 

kondenak dauden, poliziaren 
jarduna egokitu ahal izan-
go du legezko aurreikuspen 
berrien arabera, eta, horrela, 
eraginkortasuna hobetu egin-
bideak eta jarduketa proze-
salak izapidetzean. Neurri 
horrek herritarrentzako se-
gurtasun handiagoa dakar, 
ahalbidetzen baitu poliziaren 
esku-hartzea zehatzagoa eta 
indarreko lege-esparrura ego-
kituagoa izatea.

LGTBIQA+fobiaren aurkako 
Nazioarteko Eguna maia-
tzaren 17an ospatu zela eta, 
Bozeramaleen Batzordeak 
Adierazpen Instituzional 
bat onartu zuen aho batez. 
Horretan, Udalak pertsona 
guztien eskubideak defen-
datzeko konpromiso irmoa 
berretsi zuen aurten ere, sal-
buespenik gabe, politika pu-
blikoak inplementatuz eta 
garatuz, ERABEREAN Sa-
rean parte hartuz. Testu osoa: 
(https://labur.eus/ob61lnxc).

Adin eta dibertsitate ezberdinetako pertsonentzako loturak, 
espazioak eta jarduerak sustatzea izango da Udalak antola-
tutako Belaunaldien arteko I. Jardunaldi Ludikoaren helbu-
rua. Ekitaldia ekainaren 6an izango da, larunbata, 11:00etatik 
14:00etara, Algortako Bihotz Alai plazan. Getxoko Xake eta 
Mahai Teniseko kluben lankidetzarekin, asmoa izango da 30 
bikote osatzea mahai-tenisean parte hartzeko eta beste 40 xa-
kerako, 60 urtetik gorako pertsona bat adin horretatik behe-
rako beste baten aurka lehiatzen dela bermatuz. Ez da saririk 
egongo, parte-hartzearen aintzatespena baizik, lehiakortasu-
naren gainetik belaunaldien arteko loturen garrantzia nabar-
mendu nahi dutelako. Xake-taulak eta kartak modu askean 
jokatzeko, musika eta hamaiketakoa ere izango dira.

Getxo, Segurtasun Eskema Nazionalaren 
ziurtagiria lortu duen Bizkaiko lehen udala

Udaltzaingoak indartu egiten 
du bere gaitasun operatiboa 

delituzko berrerortzearen aurrean

Belaunaldien arteko I. Jardunaldia

LGTBIQA+fobiaren 
aurkako 

Adierazpen 
Instituzionala

bat da Udala egiten ari den 
eraldaketa digital sakonaren 
barruan. 5 milioi euroko in-
bertsio globala egiten ari da 
administrazioa moderniza-
tzeko, zerbitzu publikoak 
hobetzeko eta udal sistemen 
segurtasuna indartzeko.

700 pertsona baino gehiago Serifalaris Sormen eta Diseinu kongresuan
Serifalaris azokaren hamabigarren edizioa, Mu-
xikebarrin egindakoa, Estatuko hainbat tokitatik 
etorritako bisitariak bildu zituen, sormenaren eta 
diseinuaren (publizitatea, ilustrazioa, musika, 
dantza, arkitektura, umorea...) adar ugari azter-
tu zituen programa baten inguruan. Kongresuan 
nazioarteko hizlariak izan ziren, hala nola Porto 
Rocha estudio newyorktarra, Morag Myerscough 
artista britainiarra edo Catalina Estrada ilustra-

tzaile kolonbiarra, baita Raül Refree musikaria 
eta Pantomima Full ere. Edizio hau, gainera, orain 
arteko irekiena izan da, jarduera paraleloekin eta 
herritarrentzako itxiera libreko festa batekin, San 
Nikolas plazan, ekitaldiak Getxorekin duen lotura 
indartuz. Estudio Marina Goñi eta Freskue Estudio 
tokiko estudioek antolatuta, Serifalaris Estatuko 
diseinu eta sormenaren erreferentziazko topake-
ta bihurtu da.

MAIATZAK 21 OSTEGUNA 

Ipuinaren ordua. 18:00etan, Villa-
monteko Kultur Etxean, “Hora de la 
aventura”, Cataplinarekin. 4 urtetik 
aurrera.

Zinemabarri. 19:00etan, Muxike-
barrin, Hasan Hadiren “La tarta del 
presidente” (AJB). 12 urtetik aurrera. 
3,50 euro.

XXIX. Botanika Jardunaldiak. Hi-
tzaldia. 19:30ean, Algortako Kultur 
Etxean (Villamonte), “Nuestros bos-
ques autóctonos. Equilibrio y degra-
dación”. Hizlaria: Enrique Elexpuru 
(Basozaleak). 

Literatura-solasaldia. 19:45ean, 
Algortako Kasinoan, Isabel Herrera 
Peraltaren “Me fui como una tormen-
ta” liburuaren inguruan. 

MAIATZAK 22 OSTIRALA 

Kontzertu didaktikoa. 17:30ean, 
Muxikebarrin, musika eta hezkuntza 
saioa, haize-metalezko instrumen-
tuen musika jendeari hurbiltzeko.

Udaberriko kontzetuak. 20:15ean, 
Hirutasun Santu parrokian, Aulas de 
la Experiencia de Bizkaia (Atxuri), 
Soinu Bidea Basauri Ikastetxea (Ba-
sauri) eta Itxartu Abesbatza (Algorta). 

Antzerkia. Getxo Eszena Irekia. 
20:00etan, Muxikebarrin, “Desco-
nectados”, Garrote Produccionese-
kin. 10 euro. 

Zine Kluba. 20:30ean, Areetako 
Andrés Isasi Musika Eskolan, Kristen 
Stewarten “La cronología del agua”. 
18 urtetik aurrera. 3,50 euro. 

MAIATZAK 23 LARUNBATA 

Getxo Eszena Kalean. Antzerkia. 
18:30ean, Areetako Geltokiko plazan, 
“Atsoak dantzan”, Pikor Teatrorekin. 

Kontzertua. 20:00etan, Muxikeba-
rrin, Mikel Markez. 8 euro.

MAIATZAK 24 IGANDEA 

Zinematxiki. 12:00etan, Muxike-
barrin, “Sable-hortz kapitaina eta 
Grel-eko kondesa”. Adin guztientzat. 
2,50 euro. 

Itxarturen 50. urteurrena. Txistu 
Musika Topaketa. 12:00etan kale-
jira Algortatik. 13:00etan bilkura Te-
lletxen eta 13:30ean emanaldia Biotz 
Alai plazan. Parte-hartzaileak: Bari-
natxe (Sopela), Getxolariak (Algorta), 
Itxas Argia (Andra Mari), Euskal Giroa 
(Sestao), Ipar Elaiak (Sondika), Txio-
berri (Erandio), Gaztetxuak (Sestao), 
Ipar Haize (Astrabudua), Itxartu (Al-
gorta) eta Itxarkantu (Algorta).

Kristalezko kioskoa. 13:30ean, 
Muxikebarri aurrean, Los Guayabo 
Brothers taldearen emanaldia. 

Haur zinea. 17:00etan, Areetako 
Andrés Isasi Musika Eskolan, “Tigre 
galdua”. Adin guztiak. 2,50 euro.

Pailazoak. 18:00etan, Muxikebarrin, 
“Zerua lapurtu dute”, Porrotx, Mari-
motots, Pupu eta Lorerekin. 6 euro.

MAIATZAK 25 ASTELEHENA 

Erakusketa. Romo Kultur Etxean, Ge-
txo Kulturako Liburuen zaharberritzea, 
Koadernaketa, Kartonajea eta Larruz-
ko artisautza tailerretan egindako la-
nak. Maiatzaren 30era arte.

MAIATZAK 27 ASTEAZKENA 

Kontatu erretratu hau. 18:00etan, 
Romo Kultur Etxean, Getxoko onda-
rea argazkien bidez identifikatzeko 
tailerra. 60 urtetik gorakoentzat.

Versadas. Poesia kluba. 
19:00etan, Villamonteko Kultur 
Etxean. Frida Kahloren obraren in-
guruan.

MAIATZAK 28 OSTEGUNA 

Getxophoto. Erakusketa. Algor-
tako Azokan, “Inventarium”,  ar-
gazkiak, kartelak, katalogoak eta 
liburuxkak Getxophotoren histo-
riari buruz. Ekainaren 21era arte. 
MAPS. 15:30ean, Romo Kultur 
Etxean, argazkigintzako ikasleen 
topaketa.  www.getxophoto.com 

Hartu eta eman! Diálogos en 
familia. 17:00etatik 19:00etara, 
TikiToki Zentroan. Lehen jarduera 
3-6 urte bitarteko haurrentzat eta 
haien familientzat, jolasteko eta es-
perimentatzeko. Doakoa, elebidun. 
Izenematea/Informazioa: 94 444 
42 49/ gurasoeskolakgetxo@gmail.
com. Udalak antolatuta.

Aurkezpen literariora. 19:00etan, 
Villamonteko Kultur Etxean, “Erran-
te” liburuaren aurkezpena (gaztela-
niaz), Aurora Vélez egilearekin.

Zinemabarri. 19:00etan, Muxike-
barrin, Celine Song-aren “Mate-
rialistas” (AJB). 12 urtetik aurrera. 
3,50 euro.

MAIATZAK 29 OSTIRALA 

Getxophoto. MAPS. 10:30ean, 
Romo Kultur Etxean, argazkigin-
tzako ikasleen topaketa. Opening 
01. Algortako erdigunetik ibilbi-
dea. Irteera 19:00etan Zabalatik. 
Agurra Sirenoari. 21:00etan, ka-
lejira Ereagako lorategietatik Portu 
Zaharrera.

Pianoa kalean. 16:30etik aurrera, 
Algortako Andrés Isasi Musika Es-
kolako atarian, ikastetxeko piano-
-ikasleen emanaldiak.

Antzerkia. 20:00etan, Muxikeba-
rrin, “Filtro” (euskaraz), La Drama-
tica Errante eta Sala Verdirekin. 12 
euro. 

Zine Kluba. 20:30ean, Areetako 
Andrés Isasi Musika Eskolan, Jonás 
Truebaren “Volveréis”. 7 urtetik au-
rrera. 3,50 euro. 

MAIATZAK 30 LARUNBATA 

Getxophoto.  13. Itxialdia. 
09:30etik aurrera, Punta Begoñako 
Galerietan. 20 euro. 20 urte jaia. 
19:00etan, Algortako Azokan. 

Getxo Eszena Kalean. Antzerkia. 
18:30ean, Areetako Geltokiko pla-
zan, “J.M. Brutal” (ele bitan), La 
Pez Teatrorekin. 

Kontzertua. 20:00etan, Muxikeba-
rrin, Korrontzi. 8 euro.

MAIATZAK 31 IGANDEA 

Getxophoto. Opening 02. Punta 
Begoñako Galerietan. 11:00etan, 
bisita. 12:30ean, bisita eta perfor-
mance. Izena aldez aurretik eman 
behar da. Irteera: Punta Begoña 
Galeriak (sarbidea Arriluze).

Zinematxiki. 12:00etan, Muxike-
barrin, “Un barco en el jardín”. Adin 
guztientzat. 2,50 euro.

Kristalezko kioskoa. 13:30ean, 
Muxikebarriko aurrealdean, The 
Dirty Gerties taldearen emanaldia. 

Haur ikuskizuna. 18:00etan, Mu-
xikebarrin, “Zimurren artean kon-
tukontari”, La enana naranjarekin. 
6 euro.

Antzerkia. 19:00etan, Romo Kultur 
Etxean, “Café solo”, Gizatiarren an-
tzerki taldearen eskutik.



Los Guayabos Brothers, Kolonbiako musika 
tradizionala rockarekin eta funkarekin nahastuta

Mikel Markezek bere azken lana aurkeztuko du, 
“Gezurrari zor”, bertso eta satira albuma

Guayabo Brothers taldeak, 2013an Tolosan (Frantzia) sortutako nazioarteko 
taldeak, kontzertua eskainiko du igandean, hilak 24, 13:30ean, Muxikeba-
rriko aurrealdean, Kristalezko Kioskoa zikloaren barruan. Hainbat jatorrita-
ko (Kolonbia, Frantzia, Mexiko, Txile eta Uruguai) zazpi musikarik osatzen 
dute taldea, eta Kolonbiako musika tradizionala rock, funk, psikodelia eta 
erritmo afrokaribearrekin uztartzen dute. Zuzeneko indartsu eta interaktibo 
bat aurkezten dute, danborrak, Kolonbiako gaita txirula tradizionala, gitarra 
elektrikoak eta metalak erabiliz dantzara gonbidatzen duena.

Mikel Markez kantautoreak kontzertua eskainiko du larunbatean, hilak 23, 
20:00etan, Muxikebarrin, Gezurrari zor bere azken lan diskografikoa aur-
kezteko. Proiektu berri honetan, musikariak autore abestia ahozko tradi-
zioarekin uztartzen du, bere doinuekin egungo bertsolaritzako pertsona na-
barmenek espresuki sortutako bertsoak jantziz. Alaia Martinen testuekin, 
kontzertuaren hari gisa, Markezek (ahotsa eta gitarra) Arkaitz Miner (biolina 
eta mandolina) eta Iker Lauroba (baxua eta teklatuak) izango ditu lagun. 
Sarrerak 8 euro balio du.

“DesConectados”, alokairuari 
desafio egiten dion komedia digitala

“Atsoak dantzan”, 
Getxo Eszena 

Kaleaneko muntaia 
berria

Musika Eskolaren 
ordezkaritza 
Musikaldian

Porrotx, Marimotots, Pupu 
eta Lore “Zerua lapurtu dute” 

ikuskizunarekin datoz

60.000 euro gehiago  
kultura-erakundeentzat

DesConectados antzezlana Muxi-
kebarrin izango da ikusgai osti-
ral honetan, hilak 22, 20:00etatik 
aurrera, eta sarreraren prezioa 10 
euro da. Garrote Produccionesek 
ekoitzitako komedia burugabea 
da, Getxo Eszena Irekia tokiko 
kultur deialdian hautatutako pro-
posamenetako bat.

Istorioa Peru eta Alejandroren 
ingurukoa da, arrakasta profe-
sionalarekin amets eginez egune-
roko bizitzan bizirik dirauten bi 
artistaren ingurukoa. Bere egoe-
ra ekonomikoa zaildu egiten da, 
Antoniok, bere etxejabeak, alokai-
ruaren prezioa igotzen dielako.

Igandean, hilak 24, Porrotx, Mari-
motots, Pupu eta Lore Muxikeba-
rrira itzuliko dira, Zerua lapurtu dute 
ikuskizuna aurkezteko. 18:00etan 
hasiko da saioa eta sarrerak 6 euro 
balio du. Aranzadi Zientzia El-
kartearekin elkarlanean sortutako 
hezkuntza proiektua da, argi kutsa-
duraz eta zerua behatzearen garran-
tziaz kontzientziatzeko.

Ekainaren 8ra arte zabalik egon-
go da udalerriko kultur elkarteei 
zuzendutako diru-laguntzak es-
katzeko epea. Getxo Kulturak 
179.000 euro bideratu ditu erakun-
de horientzako ohiko laguntzeta-
ra eta 35.000 euro arropa artisti-

koa erosteko laguntzetara. Horrek 
guztiak 60.000 euroko igoera da-
kar iazko laguntzekin alderatuta.

Eskabideak bide telematikoz aur-
keztu beharko dira: https://sede.
getxo-kultura.eus/

Lanak modu komikoan azaltzen 
du mundu moderno digitalaren 
eta ohitura tradizionalen arteko 
talka zuzena, eta moralkeria gisa 
uzten du ezein algoritmo infor-
matikok ezin duela pertsonen be-
netako balioa ordezkatu.

Pilar Nogales, Carletti Parro, Toni 
Moret eta Guillermo Uriak an-
tzezten dute.

“Instantes poéticamente impredecibles”, gelditu, 
begiratu eta sentitzeko esperientzia

Txabi Anuzita getxotar egile eta gizarte-ekintzaileak Instantes poéticamente 
impredecibles liburua aurkeztu du Romo Kultur Etxean, “diziplina anitzeko ar-
telan bat, non hitza, irudia eta isiltasuna elkartzen diren denbora gelditzeko”. 
Liburuak testu poetiko laburrak, gogoeta idatziak eta argazkigintza artistikoa 
uztartzen ditu. Ez du narratiba lineal tradizional bat jarraitzen, eta orrialde ba-
koitzak une autonomo bat bezala funtzionatzen du. “Une bateko dardara eta 
oharkabean pasatu ohi diren eguneroko xehetasunak harrapatzea” du helburu.

Getxo Eszena 
Kalean pro-
gramaren ba-
rruan, Areetako 
Geltoki plazan 
Atsoak dantzan 
euskarazko an-
tzezlana izango da larunbatean, 
maiatzak 23, Pikor Teatro konpai-
niarekin. Jende guztiarentzat go-
mendatutako ikuskizuna da, eta 
adineko bi emakumeren ibilerak 
kontatzen ditu, zaharren egoitza 
batetik ihes egiten dutenak kaleak 
eta herriak zeharkatzeko, horieta-
ko bat gurpildun aulkian. Ikuski-
zuna oraindik ametsak betetzeko 
dituzten adineko pertsona zorion-
tsuei zuzendutako omenaldia da.

Andrés Isasi Musika Eskolako 
ikasle eta irakasleek osatutako lau 
musika taldek parte hartuko dute 
larunbatean, maiatzak 23, Legaz-
pin, Euskal Herriko Musika eta 
Dantza Eskolen Elkarteak antola-
tutako Musikaldia 2026 bi urtez 
behingo topaketan. Kamerata Ai-
xerrotako, haize eta perkusio ban-
dako, hari orkestrako eta musika 
modernoko konboko 65 ordezkari 
joango dira.

https://sede.getxo-kultura.eus/info.1
https://sede.getxo-kultura.eus/info.1


Udalak 861 zuhaitz berri landatu ditu eta 4.400 ale baino gehiago 
zaindu ditu neguko kanpainan

Udalak 861 zuhaitz berri landatu 
ditu guztira, eta hiriko zuhaitzen 
inausketa- eta mantentze-lanak 
egin ditu neguko kanpainan. Hain 
zuzen, 4.400 ale baino gehiago 
inausi eta zaindu dira kale, parke 
eta berdeguneetan. Helburua izan 
da udalerriko azpiegitura berdea 
indartzen jarraitzea, klima aldake-
tara egokitzea hobetzea eta berde-
guneen eta hiri ingurunearen arte-
ko bizikidetza bermatzea.

Hiri-bilbean 321 zuhaitz berri ja-
rri dira kale eta espaloietako txor-
koetan, gaur egun bide publikoan 
dauden zuhaitzetarako 4.537 es-
pazioen barruan. Kanpainan, ha-
laber, espezie autoktonoen 135 ale 
landatu dira, batez ere arteak, eta 

beste 405 zuhaitz euskal basoko 
eremu berriak eratzeko. Sartu-
tako espezieen artean, haritzak, 
gaztainondoak, arteak, gorostiak, 
pagoak, haltzak, basoko udareak 
eta basoko sagarrondoak nabar-
mentzen dira.

Halaber, aurtengo neguan 138 
zuhaitz prestatu, inausi eta bir-
landatu dira, udalerriko hainbat 
tokitan birkokatzeko. Gainera, 
landaketa-espazio berriak pres-
tatzeko eta irisgarritasuna hobe-
tzeko lanak egin dira. Halaber, 

Miramar, Andres Isasi eta Bilbao 
kaleetako jardinera eta hiri-es-
pazioetan tamaina txikiko 20 
zuhaitz inguru sartzea aurreiku-
sita dago, udako landaketa-kan-
painarekin batera.

Inausketa-kanpaina
Era berean, 4.447 ale ingururi 
eragin zaie kale, parke eta berde-
guneetan. Zehazki, 2.756 zuhaitz 
inausi dira eta, horrez gain, zain-
tze lanak egin dira oinezkoentza-
ko pasabideak, ikuspena eta argi-
teria publikoarekiko bizikidetza 
hobetzeko. Azkenik, nabarmendu 
behar da etorkizuneko hiri-babes-
leku klimatikoetarako aurreikusi-
tako eremuetan dauden 754 zuhai-
tzei adaburua handitu zaiela.

KIROLAK

Babesleku klimatikoen udal sareari buruzko jardunaldi parte-hartzaileak
Udalak herritarrek parte hartzeko 
prozesu bat irekiko du bizilagunen 
ekarpenak jasotzeko eta etorkizu-
neko babesleku klimatikoen udal 
sarearen diseinua osatzeko. Bost jar-
dunaldi parte-hartzaile izango dira 
udalerriko hainbat gunetan anto-
latuko direnak, eta, ondoren, beste 
bi saio espezifiko egingo dira adi-
nekoen kolektiboari eta kolektibo 
feministei zuzenduta (ekainerako 
aurreikusita daude baina datak eta 
lekuak oraindik zehaztu gabe dau-

de). Saioak zonaz zona egingo dira 
proiektua aurkezteko eta, herritarren 
ekarpenei esker, auzo bakoitzeko le-
kuak detektatu ahal izateko, tenpe-
ratura altuko gertakarien aurrean 
beren ezaugarriengatik aterpe eta 
babesgune izan daitezkeenak, bere-
ziki biztanleria ahulenarentzat (adi-
nekoak eta adingabeak, batez ere). 

Aurreikusitako bilerak:
 �Algortako beheko aldea (Faduratik 
Andra Mariko mugaraino): maia-

tzaren 27an, asteazkena, 19:00etan, 
Villamonteko Kultur Etxean.
 �Andra Mari: maiatzak 28, ostegu-
na, 19:00etan, Andra Mari kirolde-
gian.

 �Romo – Neguri (Aiboaraino): ekai-
naren 2an, asteartea, 19:00etan, 
Romo Kultur Etxean.
 �Algortako goialdea: ekainaren 
3an, asteazkena, 19:00etan, Villa-
monteko Kultur Etxean.
 �Areeta: ekainak 4, osteguna, 
19:00etan, Getxo Elkartegian.

Romo F.C. gazteen Liga 
Nazionalera igo da

Getxo Saskibaloiko neskak Lehen 
Maila Nazionalera itzuli dira

Getxo Saskibaloiko emakumezkoen 
talde nagusiak Lehen Maila Nazio-
nalera igotzea lortu du, joan den la-
runbatean Faduran Nafarroako Gaz-
te Berriak taldeari 67-48 irabazita. 
Talde nafarrak ez zuen ezer jokoan. 
Horrela, taldea Lehen Nazional mai-
lara itzuli da hamarkada baten on-
doren eta iaz finala galtzean izanda-
ko etsipenaren ondoren. Igoeraren 
gakoa getxotarrek etxean erakutsi 
duten sendotasuna izan da.

Txanponaren gurutzea, ordea, gizo-
nezkoen taldearentzat izan da, Fadu-
ran ohorez galdu baitzuen igandean, 
3. FEBera igotzeko finalean, San Pru-
dentzio arabarraren aurka (61-72).

Romo Futbol Clubeko talde gaztea 
Liga Nazionalera igo da hamar urte 
geroago. 2015-2016 denboraldian 
egon zen azkenekoz maila horretan, 
laugarren multzoko sailkapena itxi 
zuenean. Gainera, talde gorritxoak 
klub getxotarren bolada salbatu du 
Estatu mailan, lau hamarkadatan 
zehar talde bat izan ondoren. Are-
nas Clubeko taldeak duela zenbait 
aste maila galdu zuen eta jaitsiera 
horren ondorioz Romok bakarrik 

salba zezakeen bolada hori. Lortu 
du eta, beraz, beste denboraldi batez 
luzatuko da bolada.
Bestalde, Romo F.C.ko haurren tal-
dea Bizkaiko txapeldun izan da.

Arenas Club taleak Fadurako bere 
feudoan ospatuko du larunbat ho-
netan, hilak 23, kirol arloaz gaindi-
ko jardunaldia. Liga Txapelketako 
azken partidan Zamora taldearen 
aurka jokatuko duen norgehiago-
karen amaieran txistua jotzearekin 
batera, 18:30ak aldera, irmotasu-
nari, ahaleginari eta duintasunari 
omenaldia egiteko unea iritsiko 
da. Izan ere, Gorribeltzak Trofeoa 

Erregulartasunaren Saria emango da Arenas Clubeko denboraldi 
amaierako festa batean

emango zaio denboraldiko joka-
lari erregularrenari, garaikurraren 
izen bera duen Klubeko zale-tal-
deak sortutakoa. Garaikurraren 
diseinua (irudian) Joseba Gotzon 
artista polifazetikoaren lana da. 
Balio artistiko handiko pieza da, 
burdinazko hiru elementuz osa-
tua, eta Historikoaren izena sinbo-
lizatzen du. Trofeoak erreplika bat 
du eta, aurrerago, Isaac Aketxe 

Aranceta jokalari gorri-beltz ohi 
enblematikoari emango zaio, bere 
futbol ibilbidea aitortzeko.

Areetarren jaiak pizgarri gehia-
go izango ditu: Txalaparta Urepel 
taldeak jarriko du soinu banda 
norgehiagokaren aurretik, erdian 
eta amaieran, eta Arenasen bande-
ra mitikoa eta 1919an irabazitako 
Errege Kopa erakutsiko dira.


